Роботне цело за младих Националного совиту Руснацох
розписує
КОНКУРС
за технїчне змоцньованє и санацию - ушоренє просторийох здруженьох за младих у рускей заєднїци, як и за здруженя котри у своїх проєктох уключую активносци и змисти за младих у 2020. року
Предмет конкурсу – софинансованє проєктох котри подрозумюю технїчне змоцньованє и санацию - ушоренє просторийох здруженьох за младих у рускей заєднїци, як и за здруженя котри у своїх проєктох уключую и активносци унаппямени на младих, з цильом змоцньованя и злєпшованя їх капацитетох и можлївосцох у роботи зоз младима.
Обласци конкурсу - кажди подношитель муши вибрац єдну зоз понукнутих обласцох:
1. Купованє опреми - обезпечованє технїчней опреми хтора олєгча роботу здруженьох за младих и здруженьох котри у своїх потерашнїх проєктох уключовали активносци и змисти за младих: рахункар, друковач, скенер, фотокопир, проєктор, опрема за ошвиценє и озвученє и подобне.
2. Санация - ушоренє просторийох - обезпечованє материялу и надополнєня за руководительох нєобходних роботох за санацию - ушоренє просторийох у котрих ше зазберую млади и дзе ше запровадзую активносци и змисти за младих.
Розподзельованє средствох - За проєкти хтори виполнюю условия конкурсу опредзелєни 100.000 динари.

1. Условия конкурсу
2. На Конкурсу можу участвовац здруженя за младих у рускей заєднїци, як и здруженя котри у своїх проєктох уключую активносци и змисти за младих. Кажди подношитель може конкуровац лєм зоз єдним проєктом.
3. Прияви на Конкурс ше подноша у електронскей форми, виключно на формулару хтори мож достац на интернет боку www.rusini.rs.
4. Прияви ше у єдним прикладнїку подноша електронски на адресу Роботного цела за младих Националного совиту Руснацох rcmladez@gmail.com зоз надпомнуцом:
Конкурс за технїчне змоцньованє и санацию - ушоренє просторийох здруженьох за младих у рускей заєднїци, як и за здруженя котри у своїх проєктох уключую активносци и змисти за младих у 2020. року
5. Прияви мож посилац по 20. децембер 2020. року.
6. Подполна приява на конкурс муши мац:

· пополнєни формулар прияви
· детальни опис проєкту

· детально розробени финансийни план проєкту

7. О виборе проєктох з Конкурсу хтори буду софинансовани одлучує Роботне цело за младих.
8. Роботне цело нє будзе финансовац и софинансовац порядни трошки (струя, телефон, зогриванє, провизиї банкох и подобне).
9. За шицки питаня и нєясносци наволац на числа телефонох 064/613-19-58 

